
«Қазақ ұлттық қыздар педагогикалық университеті қызметкерлерінің 

жергілікті кәсіптік одағы» ҚБ еңбек қауіпсіздігі және еңбекті қорғау 

жөніндегі заңнаманы қадағалауға, білім және ғылым саласы 

қызметкерлері үшін заманауи қауіпсіз және қолайлы еңбек 

жағдайларын жасауға қатысуға қоғамдық бақылау тиімділігін арттыру 

жөніндегі жұмысы туралы 

АҚПАРАТ 
 

«Қазақ ұлттық қыздар педагогикалық университеті» КеАҚ (бұдан әрі - 

Университет) құрамында 2024 жылғы 14 мамырдағы жағдай бойынша 1100 

қызметкер бар, олардың 524 «Қазақ ұлттық қыздар педагогикалық 

университеті қызметкерлерінің жергілікті кәсіптік одағы» ҚБ (бұдан әрі - 

Кәсіподақ) мүшелері болып табылады. Кәсіподақ мүшелігімен қамту 

қызметкерлердің жалпы санының 47,6% құрады. 

Кәсіподақ өз қызметінде ҚР «Кәсіптік одақтар туралы» заңына, 

жарғылық құжаттарға және жоғары тұрған кәсіптік органдардың 

шешімдеріне сәйкес салауатты, жайлы және қауіпсіз еңбек жағдайларын 

қамтамасыз ету мәселелерімен айналысуға міндетті. Кәсіподақтың жыл 

сайынғы жұмыс жоспарын жасау кезінде еңбек қауіпсіздігі және еңбекті 

қорғау жөніндегі іс-шаралар қарастырылады(1-қосымша). 

Еңбек қауіпсіздігі және еңбекті қорғау жөніндегі талаптарды жұмыс 

берушілер мен қызметкерлер еңбек қызметін жүзеге асырған кезде 

орындауға міндетті. Жұмыс берушiнiң еңбек қауiпсiздiгi және еңбектi 

қорғау саласындағы мiндеттерi заңнамамен белгiленген. 

Кәсіподақ өз мүшелерінің құқықтары мен заңды мүдделерінің 

сақталуына қоғамдық бақылауды жүзеге асыру мақсатында, сондай-ақ еңбек 

қауіпсіздігі және еңбекті қорғау жөніндегі ішкі бақылауды тепе-тең негізде 

жүзеге асыру мақсатында өндірістік кеңестің құрамына кіруге тиіс. 

Еңбек қауіпсіздігі және еңбекті қорғау жөніндегі заңнаманың 

сақталуына қоғамдық бақылау жүргізу барысында Кәсіподақтың Орталық 

Комитетінің бас маманымен университетте өндірістік кеңестің жоқтығы 

анықталды. 

Қазақстан Республикасы Еңбек кодексінің (бұдан әрі - Кодекс) 203-

бабына сәйкес жұмыс берушінің бастамасы бойынша және (немесе) 

қызметкерлердің, не олардың өкілдерінің бастамасы бойынша он бес жұмыс 

күнінен аспайтын мерзімде еңбек қауіпсіздігі және еңбекті қорғау жөніндегі 

өндірістік кеңес құрылады. Оның құрамына тепе-теңдік негізде жұмыс 

берушінің өкілдері, еңбекті қорғау жөніндегі техникалық инспекторларды 

қоса алғанда, қызметкерлердің өкілдері кіреді. 

Бастаманы тараптардың ешқайсысы, оның ішінде Кәсіподақ та, 

көтермегені белгілі. 

Сонымен қатар, техникалық инспекторлар кәсіподақ комитетінің 

хаттамалық шешімімен, университеттің төтенше жағдайлар және азаматтық 

қорғаныс жөніндегі инженерімен ағаш ұстасы лауазымдарындағы штаттық 

қызметкерлерді бекіткен. 



Техникалық инспекторлардың бұл тәртіпте бекітілуі Кодекстің 203-

бабы 5-тармағының талаптарына қайшы келетіні сөзсіз, оған сәйкес 

техникалық инспекторлар өндірістік кеңестің шешімімен тағайындалуы 

тиіс. 

Бақылауды жүзеге асыру барысында кәсіподаққа еңбек заңнамасының 

нормаларына сәйкессіздіктерді жою бойынша әдістемелік көмек көрсетілді.  

Қызметкерлердің әлеуметтік және еңбек құқықтарын қамтамасыз ету, 

Университет қызметіне қолайлы жағдай жасау мақсатында жұмыс беруші 

ретінде Басқарма төрағасы – Ректор және қызметкерлер өкілі ретінде 

кәсіподақ комитетінің Төрағасы арасында 2024 - 2026 жылдарға арналған 

ұжымдық шарт жасалған. 

Ұжымдық шартта еңбекті қорғау және қауіпсіздік техникасы туралы 

заңнаманы қамтамасыз ету және сақтау бойынша барлық шарттар жазылған.  

Ұжымдық шарттың ережелеріне сәйкес, еңбек қауіпсіздігі және еңбек 

жағдайлары саласында жұмыс беруші еңбек қауіпсіздігі және еңбекті қорғау 

саласындағы міндеттерді орындалады, атап айтқанда, қызметкерлер мен 

білім алушылардың қауіпсіздігін қамтамасыз ету мақсатында Университет 

жатақханасының барлық оқу корпустары мен ғимараттарына кіру жеке 

тұлғаны биометриялық сәйкестендіру арқылы жүзеге асырылады; 

- заңнамада белгіленген тәртіппен жұмыс берушінің қаражаты есебінен 

жылына кемінде бір рет мерзімдік медициналық тексерулер 

ұйымдастырылған; (2-қосымша) 

- мерзімді түрде, кемінде үш жылда бір рет біліктілікті арттыру 

курстарында оқудан және еңбек қауіпсіздігі және еңбек жағдайлары 

мәселелері бойынша білімін тексеруден бөлімше басшылары мен еңбек 

қауіпсіздігі мен еңбек жағдайларын қамтамасыз етуге жауапты тұлғалар 

өтеді; (3-қосымша) 

- барлық оқу корпустары (3), жатақхана ғимараттары (7) және «Аққу» 

жүзу бассейні қауіпсіздік талаптарына және еңбек жағдайларына сәйкес 

жабдықталған; 

- қызметкерлерді еңбек қауіпсіздігі және еңбекті қорғау мәселелері 

бойынша оқыту, нұсқау беру, білімдерін тексеру белсендірілген; 

- әртүрлі төтенше жағдайлар туралы автоматты түрде дауыстық 

«Рупор»  және мәтіндік хабарлауға мүмкіндік беретін ескерту жүйесі жұмыс 

істейді; 

- жер сілкінісі жағдайына дабыл чемодандары жинақталған; 

- қызметкерлерге қажетті санитарлық-гигиеналық жағдайлар жасалған; 

- көмекші персонал қауіпсіздік және еңбекті қорғау талаптарына сәйкес 

техникалық және арнайы киіммен, медициналық дәрі қобдишасымен және 

т.б. қамтамасыз етілген. 

Кодексте көзделген міндеттерді орындау кезінде Университет жұмыс 

берушісі қызметкерлерді еңбек (қызметтік) міндеттерін атқару кезінде 

жазатайым оқиғалардан сақтандыру үшін 9 550 937,97 теңге (ағымдағы 

жылдың 23 қаңтары) мөлшерінде сома бөлді.  

Еңбек қауіпсіздігі және еңбекті қорғау жөніндегі іс-шараларды 

қаржыландыру, денсаулық сақтауды жақсарту мақсатында жұмыс 



берушінің қаражаты есебінен еңбекақы төлеу қорының 0,75% мөлшерінде 

ақшалай қаражат көзделген. 

Тексеру кезінде әрбір кәсіп пен жұмыс түрлері бойынша еңбек 

қауіпсіздігі және еңбекті қорғау жөніндегі нұсқаулықтар, оларды 

өзектендіру мақсатында қайта қарау және бекіту процесінде болды (4-

қосымша). 

Университетте тексеру кезеңінде жазатайым оқиғалар тіркелмеген. 

 

2023 жылғы 27-28 наурыз аралығында Кәсіподақтың Орталық комитеті 

мамандарының қоғамдық бақылауды жүргізу барысында жасаған 2023 жылғы 

27 наурыздағы № 5 (шығыс № 01-10/147) тексеру актісі бойынша анықталған 

бұзушылықтарды жою барысы тексерілді. 

Жұмыс берушіменбарлық анықталған бұзушылықтар жойылып, 

Қазақстан Республикасының еңбек заңнамасы нормаларының талаптарына 

сәйкестендірілген. 

 

Кәсіподақтың Орталық комитеті  

Аппаратының құқықтық жұмыс,  

ЕҚ және ЕҚ бөлімі 

 


